Årsplan 2026
Hardbagg IL satsar på å halde oppe aktivteten for alle aldersgrupper.
Dette medfører godt arbeid innan alle gruppene i laget, slik det har vore i arbeidsåret 2025. Hardbagg  IL er stolte over arbeidet barneidrettsgruppa gjer, dei yngste i laget  fortener  eit idrettslag som tek vare på dei.Vi tek sikte på å arrangere krinsrenn i skiskyting, Holmøyskarrennet i lag med Veten IL og juleturnering i fotball i Strynehallen. I 2026 har juleturneringa 30 års jubileum og det må markerast. For dei neste åra må idrettslaget sjå etter nye folk i arrangørgruppa for juleturnering i fotball. Vi gjev gruppene friheit til å sette saman aktivitet i høve til kapasiteten den einskilde gruppa har. Om vi får instruktørar kjem vi til å halde fram med faste treningskveldar i dei aldersbestemte årsklassene, både innan skiskyting og fotball.Trimkveldar på Rand Grendahus håpar vi å ha 2 kveldar i veka vinterhalvåret.
Det er viktig å tenkje nytt med tanke på å auke inntektene til laget. Hardbagg IL må ikkje sette seg i ein økonomisk situasjon der laget ikkje kan gje medlemmane aktivitetar å vere med på. Hardbagg Il vil sende inn søknad etter midlar til Stiftinga Idrettsfond Sogn og Fjordane, dette er midlar til barneidrettsgruppa. 
Fjelltrimmen er populær, det er sosialt å treffe sambygdningar og nye fjes på tur i fjellet. Registreringssystemet Georeg held truleg fram som registreringssystem for fjelltrimmen 2026.
Før 15. juni 2026 skal Hardbagg IL vere arrangør av «Alle Med-dagen» i bygda vår. Stryn kommune fekk midlar til samarbeidsprosjekt mellom kommune og idrettslaga, med fokus på åpne anlegg og inkluderande møteplassar. Grunnen til dette prosjektet er for å bli betre kjende med kva kvart det enkelte idrettslag tilbyr, samt markedsføre det for heile kommunen. Vi kaller arrangementa for "Alle Med-dagen" - eit gratis arrangement i alle deltakende idrettslag. Vi skal nytte vår felleskalender (IStryn) til felles annonsering, i tillegg vil det bli delt på Vigilo, Hoopit etc. Alle idrettslag som deltar, vil få økonomisk støtte fra prosjektmidlene vi har fått fra Fylkeskommunen, 10000 kroner. 
Vi skal i 2026 sette oss inn i kva digitalt våpenregister betyr for idrettslaget og skiskyttargruppa.
Vi håpar at vi i årets dugnad kan starte arbeidet med å førebu og male klubbhuset, dette vart ikkje utført i 2025.
Etter innkjøp av løypemaskin i 2025 står vi no friare til løypekøyring, Hardbagg IL har eigne løypekøyrarar. Vi skal prøve å få innstallert preppestaus for skiløyper, type live-track for skiløyper på Ålandsleite. Skisporet og iMarka er slått sammen til den nye føre- og løypemeldingsappen Sporet. Valet vil står mellom app med namn Sporet og Løyper.net (GPS trackingløysing) eller  å ha begge.
El-tilsyn i 2026 vil truleg gje idrettslaget oppgåver med å utbetre mogelege elektriske feil. Tilsynsdagen er sett til 13.april.
Hardbagg IL har frå 2025 avtale med Åland Grunneigarlag om årleg parkeringsavgift på Ålandsleite. Med dette følgjer at medlemmar i idrettslaget har gratis parkering på Ålandsleite. Det er no sett opp skilting om denne parkeringsavigifta. Avtalen gjelder for to år som ein prøveperiode og vert evaluert etter dette for å sjå om den blir skeiv i forhold til kostnader og bruk. Avtalen gjelder for 2025 og 2026. 
Avgifta for idrettslaget er 10000 kr årleg.

Vi ønskjer å signere avtale om brøyting knytt til parkeringsareal ved klubbhuset som i 2025.
Hardbagg IL er framleis med i Nordfjord Team. Skal idrettslaget gå ut av teamet må dette gjerast 3 månader før avtalen går ut.
Styret vil freiste å få inn søknader om kulturmidlar, stønad til turløyper/skianlegg og barneidrett.
Mindre investeringar kan handsamast av styret i idrettslaget.
Vinter/vår 2027 freistar vi å ha basar, trur mange i bygda likar ein dag med skikkeleg basar-»søg».
Hardbagg IL vil og følgje med på saka som gjeld Rand Grendahus, kva er planane til Stryn Kommune med tanke på dette bygget.
Hardbagg IL håpar å kunne ha eit godt samarbeid med Fjellrosa 4H. Idrettslaget teikna avtale med Fjellrosa 4H i 2025, avtalen seier:
«Hardbagg IL tek over eigarskap av grillhytta på Ålandsleitet.
Hardbagg IL er ansvarleg for vedlikehald og forsikring av bygget (grillhytte).
Hardbagg IL og Fjellrosa 4H samarbeider om bruk av grillhytta.
Jamfør styrevedtak Hardbagg IL 22. mai 2025, sak 18/25.»
I 2026 vil Hardbagg IL starte arbeidet med å sjå på ordninga «straumsmarte idrettsanlegg». Dette  kan bety at vi freistar å fornye lysløypa til ei straumsmart lysløype. Dett er eit større søknadsarbeid.

